
ᑮᓇᐅᔭᓄᑦ ᐊᑐᕐᑕᐅᓂᐊᕐᑐᓄᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᐱᖁᔭᖅ,  

ᓈᓴᐅᑎᖓ 4, 2010-2011  
(ᐊᖏᕈᑕᐅᔪᖅ ᕙᕗᐊᕆ 25, 2011) 

 
ᑕᐃᒫᒃ ᑕᑯᒃᓴᐅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔾᔪᑎᒃᓴᑦ 
ᐃᓚᓕᐅᑎᓯᒪᑉᓗᑎᒃ ᑖᑉᓱᒧᖓ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᑉᓯᐅᓂᐊᕐᓂᖏᑦ 
ᓇᓗᓇᐃᔭᐃᔾᔪᑎᒥᒃ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓯᒪᔪᒦᑦᑐᓂᒃ ᑖᑉᓱᒧᖓ ᐱᖁᔭᕐᒧᑦ 
ᐊᑭᓕᖅᑕᐅᔭᕆᐊᖃᕐᓗᑎᒃ ᐊᑭᑐᔫᑎᓄᑦ ᐊᑭᒋᔭᖏᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ 
ᐱᔾᔪᑎᒃᓴᒋᔭᖃᑦᑐ ᐊᒃᑐᐊᖓᔪᑦ ᓄᓇᕗᑦ ᒐᕙᒪᒃᑯᓐᓂᒃ ᑮᓇᐅᔭᓕᕆᔾᔪᑎᑦ ᐊᕌᒍᖓᓂᒃ 
ᐃᓱᓕᓐᓂᐊᕐᓗᓂ ᒫᑦᓯ 31, 2011;  

 
ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓᑦ, ᒪᓕᒡᓗᓂ ᐊᑐᕐᓗᓂᓗ ᐅᖃᐅᔾᔨᒋᐊᕐᓂᖏᑦᑕ ᐊᖏᕐᓂᖏᑦᑕᓗ 
ᒪᓕᒐᓕᐅᖅᑎᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:  
  
ᑐᑭᖏᑦ  
1. ᑐᑭᓕᐊᖑᔪᑦ ᐃᓚᖓᓂᒃ 1-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ 
ᐊᑐᕈᑕᐅᕗᖅ ᑖᑉᓱᒧᖓ ᐱᖁᔭᕐᒧᑦ. 
 
ᐊᑑᑎᒋᔭᐅᔪᑦ  
2. ᑖᖕᓇ ᐱᖁᔭᖅ ᐊᑐᕐᓂᖃᖅᐳᖅ ᑮᓇᐅᔭᓕᕆᔾᔪᑎᓄᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᔾᔨ 
2011. 
 
ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ  
3. ᐃᓚᒋᓕᐅᑦᔭᐅᓗᑎᒃ ᑕᒪᒃᑯᐊ ᐊᖏᖅᑕᐅᓯᒪᔪᑦ ᑮᓇᐅᔭᓄᑦ ᐃᓚᒋᐊᕈᑕᐅᓂᐊᕐᑐᑦ 
(ᐊᑭᑐᔫᑎᓄᑦ) ᐱᖁᔭᖅ, 2010-2011 ᐊᒻᒪ ᑮᓇᐅᔭᓄᑦ ᐃᓚᒋᐊᕈᑕᐅᔪᑦ (ᐊᑭᑐᔫᑎᓄᑦ) 
ᐱᖁᔭᖅ ᓈᓴᐅᑎᓕᒃ 1, 2010-2011,  ᑮᓇᐅᔭᓄᑦ ᐊᑐᕐᑕᐅᔪᒃᓴᓄᑦ ᐃᓚᒋᐊᕈᑏᑦ 
(ᐊᑭᑐᔫᑎᓄᑦ) ᐱᖁᔭᖓ, ᓈᓴᐅᑎᓕᒃ 2, 2010-2011, ᐊᒻᒪ ᑮᓇᐅᔭᓄᑦ ᐊᑐᕐᑕᐅᔪᒃᓴᓄᑦ 
ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᓈᓴᐅᑎᓕᒃ  3, 2010-2011, ᐊᒥᓱᖑᕆᐊᕐᑕᐅᔪᓐᓇᕐᑐᑦ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ, ᒪᓕᒃᓗᒋᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖓᓂ, ᑕᒪᒃᑯᐊ ᖃᓄᖅ ᐊᒥᓲᑎᒋᓂᖏᑦ ᐋᖅᑭᒃᑕᐅᓯᒪᔪᑦ 
ᐃᓚᒋᐊᕈᑏᑦ ᐅᖃᐅᓯᕆᔭᐅᓯᒪᕗᑦ ᓇᓗᓇᐃᔭᐅᑎᖓᓂ.   
 
ᐱᑦᔪᑎᖓ ᐃᓚᒋᐊᕈᑎᐅᑉ 
4. ᐃᓚᒋᐊᖃᓯᐅᑎᓗᒋᑦ ᖃᑦᓯᐅᓂᖏᑦ ᐃᓚᒋᐊᕈᑕᐅᔫᑉ ᑮᓇᐅᔭᓄᑦ 
ᐅᖃᐅᓯᕆᔭᐅᓯᒪᔪᑦ ᓇᓗᓇᐃᔭᐅᑎᖓᓂ ᐊᖏᒃᓕᒋᐊᕐᑕᐅᔪᓐᓇᕐᑐᑦ ᑭᓯᐊᓂ ᑖᒃᑯᐊ 
ᐊᑐᕐᑕᐅᓯᒪᓕᕐᑎᓗᒋᑦ ᐊᖏᔫᑎᓄᑦ ᐊᑐᕐᑕᐅᓂᐊᕐᑐᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 
ᐊᑕᓂᖃᕐᑐᓄᑦ ᑭᓯᐊᓂ ᓄᓇᕗᑦ ᒐᕙᒪᖓᓄᑦ, ᒪᓕᒃᓗᒋᑦ ᓇᓗᓇᐃᔭᐅᑎᖏᓐᓃᑦᑐᑦ.  

ᐃᓱᓕᓐᓂᖓᑦ ᑖᑉᓱᒪ ᐃᓚᒋᐊᕈᑎᐅᑉ  
5. ᒪᓕᒡᓗᒍ ᐃᓚᖏᓐᓃᑦᑐᑦ 36 ᐊᒻᒪ 37 ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, 
ᑖᑉᓱᒪ ᐱᔪᓐᓇᕐᓂᕆᔭᖓᑦ ᐃᓗᐊᓂ ᐱᖁᔭᐅᑉ ᐊᐅᓚᔾᔪᑎᓄᑦ ᐊᑭᓕᐅᑎᑦ ᐱᔾᔪᑎᖃᕐᓗᑎᒃ ᐊᒻᒪ 
ᖃᑉᓯᐅᓂᐊᕐᓂᖏᑦ ᓇᓗᓇᐃᔭᐃᔾᔪᑎᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ ᐃᓱᓕᓐᓂᐊᖅᑐᖅ ᒫᑦᓯ 31, 
2011.    
 
ᑮᓇᐅᔭᓕᕆᔾᔪᑎᑦ  
6. ᖃᑉᓯᐅᓂᖏᑦ ᐊᑐᖅᑕᐅᕌᓂᒃᓯᒪᔪᑦ ᒪᓕᒡᓗᒍ ᑖᖕᓇ ᐱᖁᔭᖅ ᐱᔾᔪᑎᖃᑦᑎᐊᕆᐊᖃᖅᐳᖅ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂᒃ ᒪᓕᒡᓗᒍ ᐃᓚᖏᓐᓃᑦᑐᓂᒃ 72 ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ.  
 
ᐊᑐᓕᕐᑎᑕᐅᓂᖓ 
7. ᐅᓇ ᐱᖁᔭᖅ ᐊᑐᓕᑎᑕᐅᕗᖅ ᐅᑉᓗᖓᓂ ᐃᐳᕈᓪ 1, 2010. 

 ᓇᓚᓇᐃᔭᐅᑎᖏᑦ  
ᐃᓚᒋᐊᕈᑏᑦ ᖃᑦᓯᐅᓂᖏᑦ ᐃᓚᒋᐊᕈᑕᐅᔪᑦ ᑮᓇᐅᔭᓕᕆᑦᔪᑏᑦ ᐊᕐᕌᒍᖓᓂ 

ᐃᓱᓕᓐᓂᐊᕐᓗᓂ ᒫᔾᔨ 31, 2011  
 
 
ᓂᕈᐊᕐᓂᖅ 2: ᐊᑭᑐᔫᑎᓄᑦ  
 
 
ᑭᓲᓂᖓ 

               ᐱᑦᔪᑎᖓ  ᖃᑦᓯᐅᓂᖏᑦ 
 

  
1 ᐱᖅᑯᓯᕆᓂᕐᒧᑦ  $       650,000 
2 ᓄᓇᓖᑦ ᒐᕙᒪᒃᑯᓐᓄᑦᓗ ᐱᔨᑦᓯᕋᕐᑎᖏᑦ 4,100,000 
3 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ  15,000,000 

   
 ᑕᒪᒃᑭᕐᓗᒋᑦ ᐊᑭᑐᔫᑎᓄᑦ: $ 19,750,000 
   
 ᑕᒪᒃᑭᕐᓗᒋᑦ ᑮᓇᐅᔭᓄᑦ ᐃᓚᒋᐊᕈᑎᒃᓴᐃᑦ:   $ 19,750,000 

 
 
 
 
 
 
 
 
 
 
 
 
 
 
 
  
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

